
GOVENE CUOMO ANONSE AKO SOU PRENSIP EVALYASYON KI PRAL FE ETA NEW YORK LA VINN YON 

LIDE NASYONAL NAN RESPONSABILIZE PWOFESE 

 

Jodi a, Gouvènè Andrew M. Cuomo, Komisè anchaje Edikasyon nan Eta New York John King, ak Prezidan  

Pwofesè Reyini Eta yo (New York State United Teachers) Richard C. Iannuzzi te anonse yon akò 

revolisyonè sou yon sistèm evalyasyon nan tout eta a ki pral fè Eta New York la vinn yon lidè nasyonal 

nan rann pwofesè yo responsab rannman skolè. 

 

Akò a bay distri skolè lokal endikasyon enpòtan pou mete sou pye sistèm evalyasyon pwofesè a ki chita 

sou plizyè mezi pèfòmans ki gen ladan rannman skolè ak obsèvasyon strik nan salklas yo. Akò a respekte 

angajman eta a pou mete sou pye yon veritab sistèm efikas antanke kondisyon pou 700 milyon dola ki 

bay atravè pwogram federal Race to the Top.  

 

“Akò jodi a mete sou pye yon sistem evalyasyon pwofesè revolisyonè ki bay elèv priyorite epi fè New 

York vin yon lidè nasyonal nan responsablize pwofesè yo pou rannman skolè,” te deklare Gouvènè 

Cuomo. “Akò sa a se egzakteman sa ki te nesesè pou transfòme sistèm edikasyon piblik eta nou an, epi 

mwen kontan deske travay ansanm ak mete bezwen elèv yo devan te pèmèt nou jwenn akò sa a.” 

 

Komisè anchaje Edikasyon Eta John B. King, Jr., te deklare, “Bi a se epi se te toujou ede elèv ‐ bay yo 

opòtinite pou reyisi nan kolèj ak karyè yo. Pou reyalize sa, nou dwe amelyore ansèyman ak aprantisaj. 

Nou dwe elèv nou yo sa pou garanti chak klas gen yon pwofesè efikas nan tèt li epi chak lekòl gen yon 

direktè efikas kap dirije l. Jodi a, lidèship gouvènè a ak angajman l pou timoun yo te ede nou franchi yon 

etap enpòtan vè objektif sa a.” 

 

Pezidan Pwofesè Reyini Eta New York Richard C. Iannuzzi, te deklare, “Pwofesè pote sipòte standa wo 

nivo ak responsablite pou metye nou an. Nou kwè akò jodi a bon pou elèv yo epi jis pou pwofesè yo. Li 

gen ladan de prensip nou kwè ki esansyèl: Premyèman, yon timoun reprezante plis pase yon rezilta tès 

nòmalize. Sevre gen plas pou egzamen nòmalize nan mezire efikasite pwofesè, men tès yo dwe fèt 

kòrèkteman. Dezyèman, objektif evalyasyon yo dwe ede tout pwofesè amelyore ak ogmante ekselans 

nan metye nou an. Akò sa a rekonèt prensip esansyèl sa yo. Akò a ranfòse tou jan li enpòtan pou 

pwofesè yo patisipe nan etabli nòm efikasite pwofesyonèl ak nan devlope evalysyon ki satisfè bezwen 

kominote lokal yo.” 

 

Majistra Vil New York la te deklare, “Se yon bon nouvèl pou 1,1 milyon elèv lekòl nan vil New York – epi 

lap nan benefis elèv generasyon ka vini yo. Sa pral ede nou kreye yon sistèm evalyasyon konplè rigor ki 

pral garanti pwofesè kalifye ‘inefikas’ yo ap jwenn soutyen yo bezwen pou amelyore – oubyen kite klas 

la. Mwen vle remèsye Gouvènè a pou lidèship li nan kesyon sa a, ak tou Merryl Tisch, John King, ak Mike 

Mulgrew, ki te kontribiye nan pwosesis sa a.” 

 

Prezidan Federasyon Ini Pwofesè (United Federation of Teachers) Michael Mulgrew te deklare, “UFT ak 

Gouvènè a te jwenn you akò sou yon pwosesis apèl pou pwofesè vil New York ki gen ladan kalte tyès 

eleman endepandan UFT tap chèche a. Pwosesis apèl la pap efektif sòf si epi jiskaske Majistra 

Bloomberg negosye akò ak UFT pou yon evalyasyon jeneral pwofesè ak pou lekòl ki elijb pou Sibvansyon 

pou Amelyorasyon Lekòl (School Improvement Grants – SIG). Mwen vle felisite Gouvènè Cuomo ak 

NYSUT pou bon jan travay yo fè pou reyisi jwenn yon tèren dantant sou kesyon eta a ki te separe yo. Akò 

yo a rekonèt elèv reprezante plis pase yon rezilta egzamen. Mwen vle remèsye Gouvènè a pou efò li fè 

pou jwenn menm solisyon an pou kesyon ki separe UFT ak Majistra Bloomberg. Chanselye Walcott afime 

vil la te bezwen preske 33 lekòl SIG paske pa te gen akò posib sou pwosesis apèl pou pwofesè. Pwosesis 

sa a te etabli pou lekòl ki benefisye SIG. Malgre akò sa a, Majistra Bloomberg toujou sanble deside pou 

fèmen lekòl sa yo.” 

 

Men detay plan an:  

 

Pèfòmans Pwofesè – 60 pwen 

 

Dapre akò a, 60 pousan yon evalyasyon pwofesè pral chita sou mezi pèfòmans pwofesè ki strik ak 

nasyonalman rekoni. Akò a a mande pou yon majorite nan pwen pèfòmans pwofesè a baze sou 

obsèvasyon salklas yon administratè ou yon direktè te fè, ak yonn omwen nan obsèvasyon yo ki pa 

anonse. Pwen ki rete yo pral baze sou standa defini tankou obsèvason evalyatè fòme ak endepandan, 

obsèvasyon salklas pa yon lòt moun, reyaksyon elèv ak paran sou evalyatè yo ak prèv pèfòmans atravè 

dosye elèv yo.  

 

Rannman Skolè nan Evalyasyon State ak Local – 40 pwen 

 

Dapre akò  a, 40 pousan evalyasyon pwofesè yo pral baze sou rezilta akademik elèv yo, ak 20 pousan 

nan egzamen leta ak 20 pousan nan yon lis twa opsyon egzamen ki gen ladan egzamen leta, 

evalyasyon/egzamen pa yon tyèspèsòn SED apwouve ak egzamen ki elabore lokalman epi ki pral soumèt 

bay SED pou revizyon ak apwobasyon. Dapre plan an, distri skolè yo pral gen opsyon pou itilize egzamen 

leta pou mezire jiska 40 pousan notasyon pwofesè a.  

Sistèm Evalyasyon 

 

Akò sa a ranfòse sistem pwen an pou garanti yo pran ankont rannman elèv ak pèfòmans pwofesè yo 

kòrèkteman pou notasyon pwofesè yo. Pwofesè oubyen direktè ki evalye inefikas nan 40 pwen yo pa ka 

resevwa yon developing nòt globall.  

 

Inefikas: 0 – 64  

Developing: 65 – 74  

Efikas: 75 – 90  

Ekstrèman Efikas : 91 – 100  

 

Atribisyon yon Koub pou Notasyon yo 

 

Akò a etabli, pou lapremyè fwa, yon estanda pou distri skolè ak sendika pwofesè yo kA fikse alokasyon 

pwen oubyen “koub” pou evalyasyon pwofesè yo. Koub la dwe alwe nan yon fason pou pwofesè a ka 

resevwa yonn nan kat notasyon yo, epi Komisè SED la pral kapab rejte koub ki manke presizyon.  

 

Revizyon Final Komisè SED 

 

Akò a tou, pou lapremyè fwa, bay Komisè SED la otorite pou apwouve oubyen dezapwouve plan 

evalyasyon lokal ki jije ensifizan. Sa pral ajoute rigè nan pwosesis la epi ap garanti plan evalyasyon an 

konfòm ak lalwa.  

 

Pwosesis Apèl Akselere Vil New York 

 

Anons jodi a gen ladan tou yon pwosesis apèl akselere ak rasyonalize pou Distri Skolè New York City kap 

efektif 17 janvye 2013 si New York City ak UFT a mete yo dakò sou yon sistèm evalyasyon global. 

